
Navaratnamalika Ambikastutih

நவரத்நமாலிகா அம்பி³காஸ்துதி:

(ஶ்ரீகாலஹஸ்திக்ஷேத்ரஸ்த²ஜ்ஞாநப்ரஸூநாம்பி³காஸ்துதி:)
ஶ்ரீநரகண்டீ²ரவஶாஸ்த்ரிவிரசிதா ।
ஶ்ரீநாகநாத²முக²நாநாஸஹஸ்ரஸுரஸேநாக்³ரமௌலிவலபீ⁴-
ஸூநாவலீப³ஹுலலீநாலிநீமது⁴ரகா³நாஞ்சிதாங்க்⁴ரிநலிநா ।
மாநாதிலங்கி⁴மஹிமாநாதி³ராநதஜநாநாமநேகப²லதா³
ஜ்ஞாநாம்பி³கா ப⁴வது தீ³நாவநீ குஶலதா³நாய மே ப⁴க³வதீ ॥ 1॥
ராகாஶஶாங்கருசிராகாரசாருபாத³நா(பததா³)காஶஸிந்து⁴லஹரீ-
நீகாஶஸூக்திஸரணீகாரிணீ ப்ரக்ரு’திமூகாத்மநாமபி ந்ரு’ணாம் ।
பாகாஹிதப்ரமுக²நாகாலயப்ரகரஶோகாபநோத³நசணா
ஶ்ரீகாலஹஸ்திநக³ரைகாயநாவது பிநாகாயுத⁴ஸ்ய த³யிதா ॥ 2॥
ஶ்ரேணீப⁴வத்³தி³விஷதே³ணீத்³ரு’கு³ல்லஸிதவேணீபிநத்³த⁴ஸுமநோ-
த்³ரோணீமரந்த³ரஸவேணீப்ரஸாரப்⁴ரு’ஶஶோணீக்ரு’தாங்க்⁴ரிகமலா ।
ஶ்ரோணீநடத்ஸரக்ரு’பாணீமநோஜ்ஞக⁴நவேணீ க்ரு’பார்த்³ரஹ்ரு’த³யா
க்ஷோணீத⁴ரேந்த்³ரதநயாணீயஸீமபி ச வாணீம் ப்ரக³ல்ப⁴யது மே ॥ 3॥
கேலீஸமாகலிததாலீத³லஶ்ரவணபாலீவிபூ⁴ஷணமணீ-
வா(பா)லீ மதோ³த்³த⁴தமராலீக³திர்தி³ம்ஶது நாலீகதீ³ர்க⁴நயநா ।
சூலீதலாப⁴ரணநாலீகவைரிஶகலாலீப⁴வத்ஸுரவதூ: ⁴ऽ
காலீ கி³ரம் ம்ரு’து³ ம்ரு’ணாலீபு⁴ஜா மம மதூ⁴லீரஸோர்மிமது⁴ராம் ॥ 4॥
ஹ்ரு’த்³யாநவத்³யதரக³த்³யாநுப³த்³த⁴ம்ரு’து³பத்³யாபி⁴ரூபகவிதாம்
த³த்³யாஜ்ஜக³ந்மஹிதவித்³யாம் த்ரயீஶிக²ரவேத்³யா ஹிமாத்³ரிதநயா ।
ஆத்³யா பரா மம ஶரத்³யாமிநீஶப்⁴ரு’த³வித்³யாவிலாஸஶமநீ
வித்³யாத⁴ரீ ஸமபி⁴வாத்³யா ஜ்வலந்மணிநிஷத்³யாயமாணரஶநா ॥ 5॥
ஹாலாமதா³கலிதஹேலாலஸத்³ப³ஹுலலோலாருணாக்ஷியுக³ளீ
லீலாபிநத்³த⁴ஸுரஸாலாவலீப்ரஸவமாலாஸுக³ந்த⁴சிகுரா ।
கைலாஸநாத²ஹிதஶீலா கராஞ்சிதஶுகாலாபலோலஹ்ரு’த³யா

வேலாதிலங்கி⁴ஶுப⁴ஜாலாய மே ப⁴வது ஶைலாதி⁴நாத²தநயா ॥ 6॥
சண்டா³பதா³நயுதசண்டா³பி⁴தா⁴ஸுரபிசண்டா³வதா³ரணசணா
ப⁴ண்டா³ஸுரோக்³ரபு⁴ஜத³ண்டா³க்³ரநிர்த³லநஶௌண்டா³யுதோ⁴த்³த⁴தகரா ।
ஶுண்டா³நுகாரிகரகாண்டா³வதீ³ர்ணஜக³த³ண்டா³ட்டஹாஸப⁴யதா³
த³ண்டா³யுதா⁴ய ஶஶிக²ண்டா³வதம்ஸிதஶிக²ண்டா³ ந சார்பயது மாம் ॥ 7॥
ஹுங்காரநிர்க³லத³ஶங்காபதத்³விஷத³ஹங்காரமாரதிமிராம்
அங்காந்தலம்பி³ஸிதக்ங்காலஹாரஸத³லங்காரப³ந்து⁴ரக³லாம் ।
ஹ்ரீங்காரிணீம் ப⁴யத³டங்காரகார்முககராம் காலஹஸ்திநிலயாம்
பங்காபஹாமபகலங்காவதம்ஸஹரிணாங்காம் ப⁴ஜே ப⁴க³வதீம் ॥ 8॥
கண்டா²ரவோத்³யது³பகண்டா²ரிது³ர்விஷஹகண்டீ²ரவேந்த்³ரக³மநோ-
த்கண்டா² நிகாமஶிதிகண்டா²நுகர்ஷிகலகண்டா²நுலாபலலிதா ।
ஶுண்டீ²ப⁴வத்³த³நுஜகண்டீ²ரவப்ரகரகுண்டீ²க்ரு’திக்ஷமப³லா
குண்டீ²கரோது நரகண்டீ²ரவாக்²யகவிகண்டீ²ரவஸ்ய து³ரிதம் ॥ 9॥
ஶ்ரீகாலஹஸ்திநிலயஜ்ஞாநப்ரஸவாம்பி³காமுதே³ ரசிதா ।
நரகண்டீ²ரவக்ரு’திநா நவரத்நஸ்துதிரியம் சிரம் ஜயது ॥ 10॥
॥ இதி ஶ்ரீநரகண்டீ²ரவஶாஸ்த்ரிவிரசிதா நவரத்நமாலிகா ஸமாப்தா ॥
ஶ்ரீநரகண்டீ²ரவஶாஸ்த்ரி கவிரயம் ஆந்த்⁴ரோ வட்டியல்லிவம்ஶீய:
19-ஶதகாந்தே மத்³ராஸ-நக³ராந்நதித³வீயஸி கார்வேடிநக³ரநாம்நி ஸ்த²லே
தத³தீ⁴ஶஸ்ய போ³ம்மராஜஸ்யாஸ்தா²நகவிராஸீத் । அஸ்ய பௌத்ரா அத்³யாபி
ஜீவந்தி ।
அஸ்ய க்ரு’தய -

1 அபி⁴நவாஸவத³த்தா (ஸுப³ந்து⁴க்ரு’த-வாஸவத³த்தாக³த்³யகாவ்யஸ்ய பத்³யை:
ஸங்க்³ரஹ:),

2 யதிஸார்வபௌ⁴மோபஹார: (ஶ்ரீஶங்கராசார்யபாரம்பர்யவர்ணநம்)
3 கபிலேஶ்வரஸ்துதி: (திருப்பதிக்ஷேத்ரஸ்த²ஶிவஸ்துதி:); கை³ர்வாண்யாம் (4-11, 15-

11-66)முத்³ரிதா ।-
4 ஜ்ஞாநப்ரஸூநாம்பி³கா நவரத்நமாலிகா (அத்ர முத்³ர்யமாணா)।
ஏதா அத்³ய உபலப்⁴யந்தே । கேசந ஶாஸ்த்ரக்³ரந்தா²ஶ்சாநேந ரசிதா: ।
நவரத்நமாலிகாயா மாத்ரு’கா அட்³யார-கோஶாகா³ரேऽப்யுபலப்⁴யதே । இயம்
க்வசித³ந்யத்ர முத்³ரிதேதி ஶ்ரூயதே, கிந்து அப்ரஸித்³தா⁴ து³ர்லபா⁴ ச ।

